
Ain Anders


MERCK wan du twerst und dir ainer auch mit der twer wil vornn vor kumen under dein 
schwerdt an den halß, so vall ym indes mit der langen schneidt starck auff sein schwerdt, so 
ist es geprochen, und nym die nechst pleß an dye dir werden mag



Vom zorn haw


Wan du mit ainem fichst, und haust ym ein mit dem zornnhaw, oder sunst von oben nider, 
vud er dir das verseczt, und fert hoch auff mit den armen, und lauft paidt einander ein, und 
ist er dan so fursichtig und will dir dein schnidt nemen under den henden in die armm, so volg 
seinem schwerdt nach undrsich mit der langen schneidt und truck nider, so hastus prochen



Ain Anders


Wan du aber hoch mit den armen kumst, und ainer auch also, und laufft dir ein und wolt 
er dich den mit dem knopf durch dein arm͂ under deinen lenden, under die augen, oder in die 
prust stossen, so var undersich mit dem knopf starck mit den armen, vud ruck an dich, und 
schlach yn mit deim schwerdt auff sein kopf

